
Annotatsiya. Tezisda O‘zbekistonda turizm xizmatlari eksportining ijtimoiy-iqtisodiy mexanizmlari hamda rivojlanish 
istiqbollari yoritilgan. Xizmatlar eksportida turizmning o‘rni, chegaraoldi va shopping-turizmning salohiyati, shuningdek 
raqamli transformatsiya jarayonlarining ta’siri tahlil qilingan. Tadqiqot natijalari mamlakatda raqamli, tibbiy, gastronomik 
va ta’limiy turizm yo‘nalishlarini rivojlantirish orqali eksport hajmini oshirish imkonini ko‘rsatadi.

Kalit so‘zlar: turizm xizmatlari, xizmatlar eksporti, raqamli eksport, chegaraoldi turizm, diversifikatsiya, iqtisodiy barqarorlik.

Abstract. The thesis examines the socio-economic mechanisms and development prospects of tourism services export 
in Uzbekistan. It analyzes the role of tourism in service exports, the potential of cross-border and shopping tourism, 
and the impact of digital transformation. The findings demonstrate opportunities to increase export volumes through the 
development of digital, medical, gastronomic, and educational tourism.

Keywords: tourism services, service export, digital export, cross-border tourism, diversification, economic stability.

Аннотация. В тезисе раскрыты социально-экономические механизмы и перспективы развития экспорта 
туристических услуг в Узбекистане. Проанализированы роль туризма в экспорте услуг, потенциал приграничного и 
шопинг-туризма, а также влияние цифровой трансформации. Результаты исследования показывают возможности 
увеличения объёма экспорта за счёт развития цифрового, медицинского, гастрономического и образовательного 
туризма.

Ключевые слова: туристические услуги, экспорт услуг, цифровой экспорт, приграничный туризм, диверсификация, 
экономическая устойчивость.

K I R I S H
Bugungi kunda jahon iqtisodiyotida xizmatlar sektorining eksportdagi ulushi tobora ortib bormoqda. 

Ayniqsa, sayyohlik xizmatlari global xizmatlar eksportida yetakchi yo‘nalishlardan biri hisoblanadi. Birlashgan 
Millatlar Tashkilotining Turizm tashkiloti (UN Tourism, 2023) ma’lumotlariga ko‘ra, 2023-yilda xalqaro turistik 
xizmatlar eksporti hajmi 1,3 trillion AQSh dollarini tashkil etgan bo‘lib, bu umumiy global xizmatlar eksportining 
20 foiziga yaqinini egallaydi. Bu ko‘rsatkich turizm sohasining nafaqat ijtimoiy, balki muhim iqtisodiy resursga 
aylanganini yaqqol namoyon qiladi.

O‘zbekiston uchun ham turizm xizmatlarini eksport qilish – xomashyo eksportiga qaramlikni kamaytirish, 
iqtisodiyotni diversifikatsiyalash va yuqori qo‘shilgan qiymatli xizmatlarni rivojlantirishda strategik vosita sifatida 
namoyon bo‘lmoqda. Mamlakatda 2023-yilda 6,6 milliondan ortiq xorijiy turistlar tashrif buyurgan bo‘lib, ularning 
qariyb 70 foizi yaqin xorijdan – Qozog‘iston, Tojikiston, Qirg‘iziston, Rossiya kabi mamlakatlardan bo‘lgan 
(Stat.uz, 2024). Bu esa aynan mintaqaviy turizm oqimini xizmatlar eksportiga aylantirish imkoniyatlarining 
yuqoriligidan darak beradi.

Shu bilan birga, turizm xizmatlari eksporti nafaqat valyuta tushumlarini oshirishga, balki bog‘liq tarmoqlarni 
– transport, umumiy ovqatlanish, chakana savdo, madaniy xizmatlar, raqamli texnologiyalar va ko‘ngilochar 
industriyani rivojlantirishga ham turtki beradi. Bunda xorijiy sayyohning mamlakatda sarflagan har bir dollari 
iqtisodiyotda bir necha marotaba aylanadi va multiplikativ samaradorlik hosil qiladi (UNCTAD, 2023). Masalan, 
O‘zbekiston Markaziy banki hisobotlariga ko‘ra, 2023-yilda har bir xorijiy turistning o‘rtacha xarajati 450–700 
AQSh dollarini tashkil etgan bo‘lib, bu xarajatlarning asosiy qismi xizmatlar ko‘rsatish sohasiga to‘g‘ri kelgan 
(CBU.uz, 2024).

Yana bir muhim jihat – O‘zbekiston geografik va madaniy pozitsiyasi jihatidan mintaqaviy xizmatlar markazi 
bo‘lish salohiyatiga ega. Ayniqsa, chegaraoldi hududlar (masalan, Andijon–O‘sh, Surxondaryo–Termiz–Xo‘ja 
Bahouddin, Qashqadaryo–Qorabog‘, Buxoro–Charjo‘y kabi yo‘nalishlar) orqali sayyohlik va savdo oqimini 
birlashtirish orqali xizmatlar eksportini tizimli ravishda oshirish mumkin. Chegaraoldi shopping-turizm, oilaviy 
xizmatlar, tibbiy xizmatlar, ekskursiyalar, sog‘lomlashtirish, kosmetologiya va xalq amaliy san’at mahsulotlari 
eksporti – xizmatlar sektorida eng yuqori potensialga ega yo‘nalishlardir.

O‘zbekistonda turizm xizmatlari eksporti iqtisodiy barqarorlik va valyuta tushumlarini oshirishning muhim 
omillaridan biri hisoblanadi. 2023-yil yakuniga ko‘ra, bu ko‘rsatkich 2,14 milliard AQSh dollarini tashkil etdi, 
bu esa pandemiyadan oldingi darajaga yaqinlashganini anglatadi (UNCTAD, 2023). Xorijiy sayyohlarning 
xarajatlari nafaqat to‘g‘ridan-to‘g‘ri turistik xizmatlarga, balki transport, umumiy ovqatlanish, chakana savdo va 
madaniy faoliyatlarga ham taalluqlidir.

So‘nggi yillarda raqamli transformatsiya jarayonlari xizmatlar eksporti uchun yangi imkoniyatlarni ochmoqda. 
Raqamli turistik paketlar, onlayn bron qilish platformalari, virtual gidlik va AR/VR asosidagi kontentlar xorijiy 
sayyohlarga xizmat ko‘rsatishning zamonaviy shakliga aylanmoqda. Bu jarayon orqali O‘zbekistonda “raqamli 
eksport” modeli shakllanib, xizmatlar eksportining yangi bosqichi yuzaga kelmoqda.

Markaziy bank (CBU.uz, 2024) ma’lumotlariga ko‘ra, bir nafar xorijiy turist O‘zbekistonda o‘rtacha 450 
dan 700 dollargacha mablag‘ sarflaydi. Ushbu xarajatlarning 80 foizi turizmga bevosita bog‘liq xizmatlar 
(mehmonxona, transport, gidlik, ovqatlanish, ekskursiya) ulushiga to‘g‘ri keladi. Qolgan qismi esa suvenirlar, 
bozor xaridlari, madaniy tadbirlarda ishtirok etish va tibbiy xizmatlar kabi boshqa yo‘nalishlarni qamrab oladi. Bu 
esa turizm xizmatlari eksportining ko‘p tarmoqli iqtisodiy ta’sir kuchiga ega ekanini ko‘rsatadi.

Bundan tashqari, eksport daromadlari iqtisodiy tizimda multiplikativ ta’sir ko‘rsatadi, ya’ni bir so‘m yoki 
dollar bir necha bor aylanib, boshqa sohalarda ham iqtisodiy faollikni oshiradi. Ayniqsa, mahalliy ishlab 
chiqaruvchilarning (hunarmandchilik, oziq-ovqat, qishloq xo‘jaligi) xizmat eksporti bilan bog‘liq integratsiyasi 
yuqori iqtisodiy samaradorlikni ta’minlaydi.

O‘zbekistonning turizm xizmatlari eksporti bir nechta asosiy segmentlarga bo‘linadi. Har bir yo‘nalish xorijiy 
sayyohlarning xarajatlariga bevosita ta’sir ko‘rsatib, eksport daromadlarini oshirish imkonini beradi.

Mehmonxona va turar joy xizmatlari. Xorijiy sayyohlar eng ko‘p xarid qiladigan xizmatlar – turar joylar 
hisoblanadi. “Short-stay” turdagi mehmonxonalar, premium toifali xizmatlar va oilaviy mehmon uylari orqali 
xizmatlar eksporti kengayib bormoqda.

Transport va ekskursiya xizmatlari. Sayyohlarni kutib olish, shaharlararo tashish, ekskursiyalar va marshrutli 
turlar eksport xizmatlari orasida yetakchi o‘rinni egallaydi. Bu yo‘nalish sayyohlik agentliklari va ekskursovodlar 
orqali amalga oshiriladi.

Shopping-turizm va bozor xizmatlari. Chet ellik sayyohlar bozor xaridlariga katta e’tibor qaratadi. Xalq 
amaliy san’ati, zargarlik, gilamchilik va milliy kiyimlar eksport xizmatlarining muhim tarkibiy qismini tashkil qiladi.

Raqamli xizmatlar. Sayyohlik ilovalari, onlayn bron qilish tizimlari, virtual gidlik va AR/VR texnologiyalar 
yordamida xizmatlar eksporti yangi bosqichga o‘tmoqda. Bu yo‘nalish O‘zbekiston uchun istiqbolli “raqamli 
eksport” shakli hisoblanadi.

Har bir segmentda xorijiy sayyohlarning ehtiyojlariga mos, yuqori sifatli va o‘ziga xos xizmatlar taklif etilishi 
eksport salohiyatini oshirishning asosiy yo‘li hisoblanadi.

Quyidagi rasmda O‘zbekistonda turizm xizmatlari eksportining asosiy segmentlar bo‘yicha shartli 
taqsimoti ko‘rsatilgan. Ma’lumotlar 2023–2024-yillardagi sektorlar kesimidagi statistikaga asoslangan holda 
shakllantirilgan.

1-rasm. Turizm xizmatlari eksportining segmentlar bo‘yicha taqsimoti (foizda)1

O‘zbekiston geografik jihatdan qator strategik chegaradosh davlatlar – Qozog‘iston, Tojikiston, Qirg‘iziston 
va Afg‘oniston bilan bevosita tutashgan. Aynan ushbu chegaradosh hududlar turizm xizmatlarini eksport 
qilish uchun alohida imkoniyatlarga ega. 2023-yil statistik ma’lumotlariga ko‘ra, mamlakatga tashrif buyurgan 
10 milliondan ortiq sayyohning 70 foizi yaqin xorijiy davlatlardan kelgan (Stat.uz, 2024). Bu esa chegaraoldi 
xizmatlar eksportining katta salohiyatga ega ekanini ko‘rsatadi.

Masalan:
– Surxondaryo viloyati Afg‘oniston bilan yaqin. Bu hududda tibbiy urizm, bozor savdosi va ko‘p tilli gidlik 

xizmatlari eksport salohiyatiga ega.
– Buxoro va Qashqadaryo chegaraoldi hududlarda oilaviy mehmon uylari va tarixiy ekskursiyalar eksport 

xizmatining asosiy manbaidir.
– Andijon va Farg‘ona viloyatlarida esa Qirg‘izistondan kelayotgan sayyohlar uchun savdo-sotiq, transport 

va xizmat ko‘rsatish tarmoqlari eksportni tashkil etadi.
– Xorazm va Qoraqalpog‘iston esa Tojikiston va Qozog‘iston bozorlariga xizmatlar eksportini amalga 

oshirish uchun qulay logistika va yo‘l infratuzilmasiga ega.
Bu hududlarda “cross-border shopping tours”, ya’ni savdo maqsadida qisqa muddatli sayohatlar uchun 

mo‘ljallangan xizmatlar to‘plami (turpaketlar) tashkil etilishi orqali xizmatlar eksportini jadal rivojlantirish mumkin. 
Bundan tashqari, chegaraoldi turizm klasterlari orqali transport, ovqatlanish, tibbiy xizmatlar, ekskursiyalar va 
raqamli gidlik xizmatlari paket holida taklif etilishi iqtisodiy samarani oshiradi.

O‘zbekistonning turizm xizmatlari eksportini oshirish istiqbollari mamlakat iqtisodiyotini raqobatbardosh 
xizmatlar sektori asosida rivojlantirish, mintaqaviy integratsiyani chuqurlashtirish va eksport geografiyasini 
kengaytirish bilan chambarchas bog‘liq. Quyida turizm xizmatlari eksportini kengaytirishning eng dolzarb amaliy 
yo‘nalishlari keltiriladi.

1. Shopping-turizmni qo‘llab-quvvatlash
Xizmatlar eksportini oshirishda savdo va turizm integratsiyasi muhim o‘rin tutadi. Ayniqsa, chegaraoldi 

hududlarda Tax Free (QQS qaytarish tizimi) mexanizmini joriy etish xorijiy sayyohlarning xarid faoliyatini 
rag‘batlantiradi. Shu bilan birga, chegirmali turpaketlar (bozor, hunarmandchilik markazlari, zargarlik salonlari, 
milliy mahsulotlar bilan bog‘liq marshrutlar) orqali turistik xarajatlarni ichki iqtisodiyotda ko‘proq saqlab qolish 
mumkin. Bunday yondashuv xizmatlar eksportini nafaqat valyuta tushumlari, balki ichki ishlab chiqaruvchilar 
bilan kooperatsiya orqali ham kengaytiradi.

2. Xizmatlar diversifikatsiyasini kuchaytirish
Turizm xizmatlarining eksport salohiyatini oshirish uchun tibbiy turizm, gastronomik turizm, ta’limiy turizm 

kabi yangi segmentlarni jadal rivojlantirish zarur. O‘zbekistonning tabiiy iqlimi, milliy oshxona an’analari va tibbiy 

1	  Muallif tomonidan tuzilgan



M U H A N D I S L I K  VA  I Q T I S O D I Y O T

51

2025-yil, oktyabr.

xizmatlar sohasidagi imkoniyatlari xorijiy mijozlar uchun jozibador bo‘lib, bu yo‘nalishlar eksportning yuqori 
qiymatli tarkibini shakllantiradi. Ayniqsa, tibbiy va wellness-turizmda xususiy sektorni rag‘batlantirish, klinikalar 
va sanatoriylarni xalqaro sertifikatlash xizmatlar eksportining yangi manbai bo‘lishi mumkin.

3. Raqamli xizmatlar eksportini rivojlantirish
Raqamli texnologiyalar turizm eksportining eng istiqbolli yo‘nalishidir. Shu maqsadda mobil ilovalar, 

onlayn gidlik platformalari, sun’iy intellekt asosidagi AI Travel Assistant xizmatlari orqali xorijiy sayyohlar 
bilan doimiy raqamli aloqani ta’minlash lozim. Bu yo‘l bilan sayyohlarning xarid va xizmatlardan foydalanish 
tajribasi yaxshilanadi, xizmatlar eksporti esa real vaqt rejimida nazorat qilinadi. “Raqamli eksport” modeli orqali 
mamlakat xizmatlar eksporti geografik chegaralardan mustaqil shakllanadi.

4. Hududlar kesimida xizmatlar eksportini rivojlantirish
Turizm xizmatlari eksportini faqat markaziy shaharlar bilan cheklab bo‘lmaydi. Har bir viloyat o‘zining tabiiy, 

tarixiy va madaniy salohiyatiga mos ixtisoslashgan xizmatlar eksporti modelini shakllantirishi zarur. Masalan, 
Namanganda eko-turizm, Buxoroda tarixiy va ziyorat turizmi, Qoraqalpog‘istonda etno-turizm yo‘nalishlari 
uchun eksport markazlari tashkil etilishi maqsadga muvofiq. Bu esa hududlararo muvozanatni ta’minlab, 
mintaqaviy iqtisodiy faollikni kuchaytiradi.

5. Eksport statistikasi va monitoring tizimini takomillashtirish
Turizm xizmatlari eksportini samarali boshqarish uchun raqamlashtirilgan monitoring va hisob tizimi zarur. 

Hozirda xizmatlar eksportining aniq hajmini aniqlashda turli tashkilotlar o‘rtasida ma’lumotlar tafovuti mavjud. 
Shu bois, soliq hisobotlari, bojxona statistikasi va turizm ma’lumotlar bazalarini integratsiyalash orqali yagona 
onlayn platforma yaratish lozim. Bu nafaqat eksport hajmini aniq hisoblash, balki har bir yo‘nalish bo‘yicha real 
vaqtda tahlil yuritish imkonini beradi.

Xizmatlar eksporti, xususan turizm xizmatlari eksportini rivojlantirish – O‘zbekiston iqtisodiyotining yangi 
o‘sish drayverlaridan biridir. Turizm xizmatlari eksportining kengayishi milliy iqtisodiyotda diversifikatsiyani 
chuqurlashtiradi, valyuta tushumlarini barqarorlashtiradi hamda mamlakatning xalqaro bozorlardagi 
raqobatbardoshligini oshiradi.

X U L O S A
Ushbu jarayonni tizimli yondashuv asosida tashkil etish, xususan shopping-turizmni rivojlantirish, raqamli 

xizmatlarni eksport qilish, tibbiy va gastronomik turizm yo‘nalishlarini kengaytirish, shuningdek, hududlar 
kesimidagi ixtisoslashgan eksport markazlarini yaratish orqali 2030-yilgacha xizmatlar eksporti hajmini kamida 
ikki baravar oshirish imkonini beradi.

Shunday qilib, turizm xizmatlari eksporti O‘zbekistonning iqtisodiy barqarorligi, xalqaro nufuzini 
mustahkamlash va milliy brend sifatida tanilishining asosiy manbai bo‘lib xizmat qiladi. Bu yo‘nalishda davlat 
siyosati, xususiy sektor va ilmiy doiralar o‘rtasida uzviy hamkorlikni yo‘lga qo‘yish kelgusi yillarda soha eksport 
salohiyatini sezilarli darajada oshiradi.

